irankarapte.

nispa utar katkemat utar

kani anakne

Urar pet kotan ta

sukup pe ku=ne wa

i) A< AR, sekor

ku=rehe an.

tane Niptay or_ ta k=an _wa

aynu itak ne ya inuye ne ya

inomi ne ya horippa ne ya
usa okay pe k=eyaypakasnu

kor k=an ruwe ne.

tanto anakne tanpa
tupesan cup an hi ta
HEAY vy 2 or_ta
a=1=nukare horippa oruspe
ku=ye kusu ne.

Niptay or_ un k=ek hi wano
horipi anakne ponno takup
ku=ki kor k=an pe ne kusu
hoskino ku=ki eaykap.

korka tanpa ine cup an hi ta

tanepo easir

HI{A Y v ¥y 7 horippa
a=eyayaskayre or ta k=eyorot
wa

inne utar_ tura

kes ikirto kes ikirto

uwekarpa=as hine arikikino

c=etokoyki ruwe ne.

Sarun kur patek ka somo ne
wa

Sirawoiun kur ne ya
Sikotun kur ne ya
Tokapciun kur ne ya

usa oka mosir or_ ta

oka utar_ turano

c=eyayaskayre ci=ki a wa.

ne utar or_ ta
horippa easkay utar
ku=horipi hi nukar wa

aen=epakasnu p ne kusu

ponno ponno cici
ku=horipi ka ku=pirkare
easkay..

ORIPARA or_ ta

ci=ki horippa anakne

tupesan cup asikne to wano

tupesan cup tupesan to pakno

Sapporo
ODORI mintar or_ta opitta ne
wa

asikne suy a=i=nukare p ne.

ODORI mintar or_ta ka
a=eyayaskayre ci=ki p
ne a korka

tanpa Sapporo anakne
earkinne sirsesek wa
yaynumiwen utar ka

poronno an.

korka coka opitta

arikikino ci=hawesanke kor

horippa=as_ a horippa=as_ a
ayne
ORIPARA or_ ta

ai=nukare to an ruwe ne.

iye-esine to anakne

pirkano ku=horipi easkay
korka

“nep ka hayta”

sekor ku=yaynu p ne kusu
tutanu to wano yaykata
ku=kor

horipi k=easirkar.

a=utari or_ ta horippa
easkay utar poronno

okay pe ne kusu

kani ka

naa horipi easkay kur
ku=ne nankor

sekor ku=yaynu kor k=an_a
wa.

orowano HRAV V¥ v 7 or_
ta

a=i=nukare horippa

opitta ci=ki okere hi ta

usa okay pe ku=yaynu p ne.

tanpe neno

poro maratto or_ ta

a=kor puri

a=kor horippa

a=1=nukare easkay wa
sonno k=eyaykopuntek wa

sonno pirka p ne sekor

ku=yaynu.
ku=sukup kotan

Urarpet or_ ta oka utar ne ya

ku=pon _hi wano

en=resu

utar_ turano horippa

ci=ki easkay hi ka

sonno k=eyaykopuntek ruwe
ne.

usa oka kotan

usa oka mosir oro wa

sine ikinne no

uwekarpa=as wa uturano

pirka horippa ci=ki rusuy
kusu

arikiki=as hi anakne
ku=kor ikor ne.

hempara ka ney ta ka kanna
suy

a=utari utar opitta
uwekarpa=an _wa

horippa ne ya usa okay pe
uturano ci=ki easkay hi

ku=rawe kor k=an ruwe ne.

tewano ka

aynupuri pirasa nepki
arikikino ku=ki rusuy
sekor ku=yaynu kor k=an

ruwe ne.

teeta sinrit utar

neno aynu itak pirkano ku=ye

eaykap korka

tane tan oruspe ku=ye okere

easkay wa

sonno k=eyaykopuntek ruwe

ne.

ku=ye oruspe te pakno

a=nu wa sonno
ku=koyayrayke

ruwe tapan na.

lyayraykere.

